
Wythnos yma 

Llwyddiant Celf yr Urdd 

Yn dilyn llwyddiant yr ysgol yn Eisteddfod Celf Urdd Caerdydd a’r Fro, cawsom ein 
hysbysu’r wythnos yma bod rhai o’r disgyblion wedi cael llwyddiant cenedlaethol!   
Llongyfarchiadau enfawr i Enlli Daniel, Bl 2 ac iau am ddod yn ail yng 
nghystadleuaeth Llun 2D, Sara Dafydd Roberts, Bl 3 a 4 am ddod yn gyntaf yng 
nghystadleuaeth ffotograffiaeth llun du a gwyn, Ela Fflur Evans, Bl 5 a 6 am ddod 
yn gyntaf yng nghystadleuaeth ffotograffiaeth llun du a gwyn, Megan Gethin, Bl 3 a 
4 am ddod yn gyntaf yng nghystadleuaeth creu tecstilau a Chlwb Celf blwyddyn 2 
am ddod yn drydydd yng nghystadleuaeth argraffu grŵp. Bydd gwaith y disgyblion 
yma yn cael eu harddangos yn y babell Celf a Chrefft yn Eisteddfod Genedlaethol 
yr Urdd, ym Margam yn ystod y Sulgwyn.  

Pencampwriaethau Cenedlaethol Pêl droed, Rygbi a Rygbi Tag 

Llongyfarchiadau i dîm pêl droed merched bl 5 a 6 yr ysgol, wnaeth gystadlu dydd 
Gwener ddiwethaf yn nhwrnamaint cenedlaethol Cymru yn y  Drenewydd. 
 Chwaraeodd y merched yn wych gan ennill pob gêm, cyn colli yn y rownd 
derfynol.  
Fe wnaeth yr un tîm, tîm pêl droed bechgyn bl 5 a 6  a thîm pêl droed blwyddyn 4 
gystadlu yn nhwrnamaint cenedlaethol yr Urdd dydd Sadwrn yn Aberystwyth. 
Perfformiodd y plant yn wych ac roeddent yn glod i’r ysgol. 
 Dydd Sul, roedd tîm rygbi tag merched bl 5 a 6, a thîm rygbi bl 5 a 6 wedi cystadlu 
yn nhwrnamaint cenedlaethol yr Urdd yn Aberystwyth. Cafwyd perfformiadau 
arbennig unwaith eto gan y ddau dîm a llwyddodd y merched i gyrraedd y rownd 
cyn derfynol. 
 Diolch i chi fel rheini am eich cefnogaeth. Diolch enfawr hefyd i’r staff sydd wedi 
bod wrthi yn hyfforddi’r disgyblion a’r rhai aeth i gefnogi yn ystod y penwythnos. 

Calendr 

Diwrnod HMS 
23/5/25 

Gwyliau 
hanner tymor 

28/5/25 

Ysgol yn ail 
ddechrau i 

bawb 
2/6/25 

Makaton 

Dyma arwydd Makaton yr wythnos. Rydym yn 
annog pawb yn yr ysgol i ymarfer a defnyddio’r 
arwydd yn ystod yr wythnos. Diolch i ddisgyblion y 
dosbarth Meithrin am ddangos i ni sut i wneud yr 
arwyddion yma. 

Diwrnod Dathlu Diwylliant 

Dydd Mercher, cawsom ddiwrnod hyfryd yn yr ysgol yn dathlu gwahanol 
ddiwylliannau teulu Treganna.Roedd ein diwrnod yn llawn lliw, sgyrsiau 

difyr a chyfraniadau arbennig gan holl blant yr ysgol. 

 Diolch i ddisgyblion Cyngor Yr Enfys am gynllunio a threfnu’r diwrnod ac i 
chi rhieni am eich cefnogaeth. 

Canlyniadau Celf Sir Caerdydd a’r Fro 

Patrwm Iaith  

Dyma batrwm iaith wythnos nesaf 
Cefais i…dydd Sadwrn 

Cefais i…dydd Sul 
Cefais i… neithwir 

(BWYD) 
Her 

Hoffwn i gael.. 

Testun trafod yr wythnos 
Beth am rannu jôc doniol? 

Cân yr wythnos 
Superted - Angel Hotel 

Idiom yr wythnos 
Does dim dwywaith amdani 

Cwlwm Rhieni Tymor yr Haf 
Gwersi Awyr Agored 

Rhieni a gwarchodwyr - mae angen eich help arnom ni os gwelwch yn dda.  
Hoffech chi ddod i weld ardal dysgu awyr agored yr ysgol?  

Galwch heibio derbynfa'r ysgol ar ddydd Llun 19/5/25 am 9 o'r gloch i weld yr 
ardal gyda Mrs Davage.  

Rydyn ni'n chwilio am gymorth i ddatblygu'r ardal ymhellach - tybed os oes 
gennych syniadau neu amser i'n helpu yn y dyfodol, neu hyd yn oed adnoddau 
adref fyddai o gymorth?  
Efallai bod gennych gysylltiadau fyddai'n ddefnyddiol wrth i ni ddatblygu pethau 
ymhellach?  

Fe fydd croeso cynnes i bawb - dewch am sgwrs a dewch i drafod sut allwn 
ddatblygu'r gwersi yma ymhellach i roi'r profiadau gorau i'r plant! 

